
Eusko Jaurlaritzak 2006ko urtarrilean onetsi
zuen Euskadiko Gizarte Aurreikuspen
Osagarrirako Planaren helburua herritar
langileen artean lanarekin lotutako gizarte
aurreikuspen osagarrien sistemak hedatu eta
demokratizatzea da, bai enpresaren
esparruan, baita sektoreko alorrean ere. Hori
guztia, belaunaldien arteko solidaritatean
oinarritutako pentsio sistema publikoa
mantentzea funtsezkoa eta eztabaidaezina
dela kontuan hartuz.

Planaren abiapuntua Euskadi azkar zahartzen
ari dela da eta horrek finantza publikoen
gainean ikaragarrizko presioa eragingo du.
Ondorioz, erretiroko bizitza maila mantenduko
dela bermatzeko, beharrezkoa da pentsio
osagarriak orokortzea, geure eskuetan dagoen
tresna bat baitira. Horretarako, Planak hori
orokortzea errazten duen arauketa esparru
bat definitzen du, bereziki errenta erdi eta
baxuen artean. Ez du inor ezertara behartzen,
baina aurreikuspen osagarria sustatzen du
arautegien eta pizgarri fiskalen bitartez.

Ildo horretatik, Planak analisi eta jarraipenerako tresna tekniko
iraunkor bat ere sortu du, Gizarte Aurreikuspenaren Euskal
Behatokia, alegia.

Pentsioen gaia XXI. mendeko lehentasun komunetariko bat da
Europan eta Mundu garatuan, eta ondorioz, baita hango
erakundeetan ere. Horrek ideia eta dokumentu ugari ekoiztea
eragin du eta dokumentu horiek sistematikoki jasotzen dira
Behatoki horretan.

Eskuragarri dagoen informazio eta jakintza ugaritasun hori politika
publikoak lantzeko eta aurreikuspen sozialeko beste eremu
batzuetan, esate baterako geure aurreikuspen sistemen kontrol
eta eraginkortasunean erabilgarria izan daitekeela uste dugu,
baita azterketa eta hausnarketa gaia ere gizarte eragileentzako
eta aurreikuspen sozialean lan egiten duten edo arduradunak
diren profesionalentzako.

Behatokiaren adierazpenetariko bat eskuetan daukazun aldizkari
hauxe da eta hemen azaldu eta analizatuko dira bai Sailaren
jarduerak, baita garrantzi eta interes berezikoak direla deritzogun
dokumentuak ere.

Aldizkariaz gain, 2005. urteko bukaeratik, Sailak web orrialde
bat dauka eta bertatik zerbitzu teknikoek interesgarritzat jo
dituzten dokumentuak ikus daitezke (www.euskadi.net/pentsio-
behatokia). Aldizka dokumentu berriak sartu direla jakinarazten
duen oharpen bat igortzen da eta aurki “newsletter” bat bidaliko
da eta bertan, dokumentu horiei buruz labur hitz egingo da.

Euskadin gizarte aurreikuspen osagarriaren esparruan esperientzia
arrakastatsuak egon dira, baina hobetu gaitezkeela uste dugu,
bai horien luzerari dagokionez, baita sakontasunari dagokionez
ere. Gobernua dagoeneko eginda dagoenetik abiatuz, eskura
dauzkan eta arautu ditzakeen esparru eta laguntza, sustapen,
hedapen eta jarraipen mekanismo guztiak martxan jartzen ari
da. Ziurrenik, eskarmentua eta hausnarketaren ikuspuntutik,
zailena egina dago. Orain guztioi dagokigu lan hori bukatzea eta
XXI. mendeko ikaragarrizko erronka demografikoari erantzutea.
Eta hedapenerako jarduera horiek norabide horretan pausoak
ematen lagunduko dutela espero dugu.

BGAEen Jardueren gaineko Dekretua:
Gardentasuna, eraginkortasuna, kaudimena eta bazkideen eskubideen aldeko apustua

dekretua

BGAEei buruzko legeak datorren urtean 25 urte beteko ditu eta
gizarte aurreikuspena garatzeko esparru egokia ezartzen duen
arau bat dela erakutsi du. Sasoi hartako lehentasunak bi ziren:
alde batetik sektore oso anitz bat arautzea eta, bestetik, testuinguru
malgu baten barruan, haren barneko funtzionamendua
demokratizatzea, eta hori oso erabilgarria izan da behar aldakorren
aurrean. Bestalde, sektorearen garapenak, finantza eta aurreikuspen
inguruaren bilakaerak eta Europako arautegiak garapenari ekitea
derrigorrezko egiten dute gardentasuna, eraginkortasuna,
kaudimena eta bazkideen eskubideak hobetzeko.

Nolanahi ere, Dekretuak entitateen funtzionamenduaren inguruko
alderdiei heltzen die, eta bazkideen eskubideak hobetzeari garrantzi
berezia ematen dio, baina ez ditu gizarte-estalduren oinarrizko
alderdiak aldatzen. Horixe da Europako arautegi berriaren helburua1,
izan ere, gizarteko eta laneko legeria Estatu Kideena da. Kontuan
hartu behar da bazkideen gehiengoa behin betiko ekarpen sistema
baten barruan dagoela eta sistema horretan haiek direla arrisku
finantzario eta biometrikoak beren gain hartzen dituztenak.

Sistema kolektiboetan, ordezkapen demokratikoak arrisku horiek
hobeto kudeatzen laguntzen du. Hala ere, bazkideen aldeko
kudeaketa eta ordezkaritza hori prozedura moderno eta jakin
batzuen arabera garatu behar da, beren interesak bermatzen
dituzten muga jakin batzuen barruan eta gardentasun maila
handiarekin. Ikuspegi horrek entitateak interes horiekin eta beren
etorkizuneko zerbitzuen kalitatearekin hobeto bateratzea bermatzen
du. Argi dago horrek entitateen funtzionamenduan zenbait erronka
planteatzen dituela, baina eskarmentuak, sektore indartsu baten
eraketak eta baliabideek eta trantsizio aldiek hobekuntza horiek,
dagoeneko erabiltzen ez direnean, zailtasun berezirik gabe gauzatu
ahal izatea eragin behar dute.

Banakako entitateen esparruan, bazkideari ematen zaion babesa,
funtsean, gastuak definitu eta mugatzean, informazioa hobetzean
eta beren eskubideak modu bizkor eta eraginkorrean mobilizatzeko
aukeran oinarritzen da.

Europako arautegiak gehiago dira jarduteko esparru eta ereduak
arau zehatzak baino. Erkidegoko arau horiek ondorengo faktore
hauen arabera eransten dira arautegira: norbere eta besteen
eskarmentua, aurreikuspen osagarriak gizarte-babesaren alorrean
duen zeregin soziala eta, ezinbestean, dauden aukeren barruko
lehentasun politikoak. Esparru horren barruan, arautegi malgu bat
aukeratu da, inbertsioaren arloan muga gutxiago ditu, baina
dibertsifikazio eta gardentasun gehiago exijitzen du.  Geure
inguruarekin alderatuta, jarduera eremu zabal baten aurren gaude
eta mugetan baino gehiago oinarritzen da irizpideetan.

Bestalde, arautegiak BGAEen espezifikotasuna onartzen du eta
finantza eta aseguruetarako erakundeen esparrutik bereizitako
alorra dela onartzen da. Daukaten egitura demokratikoa, beren
zerbitzu eta ekarpenen izaera eta egokitzeko gaitasuna eta epe
luzerako aukeren ondorioz, bestelako entitateak dira eta esparru
propioa eta egokia behar dute arriskuak gehienezko
errentagarritasunarekin orekatu ahal izateko eta gizarteko helburuak

erdiestea lortzeko.

Ikuspuntu kontzeptual batetik, Dekretuaren edukia transkribatu
eta laburbildu beharrean, ondoren arautegi berri horretako alderdi
nagusiak berrikusiko ditugu. Alderdi nagusi horiek ondorengo atal
hauetan multzokatu daitezke:

- Bazkideari eskaintzen zaion informazioa eta dokumentazioa.
- Kaudimen finantzarioa.
- Ondarea: inbertsioak, aktiboen balorazioa eta dibertsifikazioa.
- Administrazioko gastuak eta komisioak.
- Eskubideen mobilizazioa.
- Arauketa esparruaren garapena eta aurreikuspenari buruzko

kontzeptuen eguneratzea.
- Beste alderdi kualitatibo batzuk: prestakuntza, barneko

kontrola.
- Aplikazioa eta indarrean sartzea.

1. Bazkideari eskaintzen zaion informazioa eta
dokumentazioa.
3. artikuluak kudeaketako txostenaren edukia arautzen du
finantzen alorreko alderdiak eta entitatearen parametro
nagusiei buruzkoak jasotzen dituen oinarrizko dokumentu
gisa. Urteko kontu ikuskatuak ere aurkeztu behar dira.
4. artikuluak bazkideei eskaintzen zaien informazioa arautzen
du. Hortaz, bazkide eta onuradunei igorri behar zaien
informazioa eta eskatuz gero, eskuragarri daukaten
informazioa bereizten dira.
Igorri beharreko informazioak eragina dauka entitatearekin
dauden harreman pertsonaletan, esate baterako ekarpen
eta zerbitzuetan, baita kudeaketako txosten laburbildu batean
ere. Bazkideek eskuragarri daukaten informazioari
dagokionez, entitatearen bizitza hainbat alorretan (estatutuak,
finantzen arloa, gobernuko organoak, entitatearen bilakaera
eta fiskalitatea) arautzen duten dokumentu nagusiak daude.
Informazioa eskuragarri jartzeari dagokionez, ohiko
baliabideez gain (banakakoak eta kolektiboak), 500 bazkide
baino gehiago dauzkaten entitateentzako baliabide
telematikoek garrantzi berezia daukate.
4. artikuluak bazkidearen defentsarako prozedurak ere
arautzen ditu, eta horretarako, derrigorrezkoak diren aldez
aurretiko erreklamazioak eta banakako sistemetan
Bazkidearen Defendatzailearen irudia arautzen ditu.
13. artikulua publizitatearen alorreko jarduerari buruzkoa da.
Bereziki, errentagarritasunari buruzko informazioa arautzen
da, homogeneoa izan dadin. Gobernuari aldez aurretik
publizitate kanpainen berri eman behar zaio, hala ere, ez da
berariazko baimenik itxaron behar.
3. Azken Xedapenaren arabera, Gobernuak plan bakoitzean
aplikatutako gastuak argitaratu ahalko ditu.
6. artikuluak administrazioari helarazten zaion informazioa
arautzen du. Zehazki, kontuei, aktuarioko ebaluazioei,
inbertsio politikari eta hirugarren pertsonekin azpi-
kontratazioak egiteko akordio nagusiei buruzko dokumentu
nagusiak helarazi behar zaizkio. Administrazioak entitatearen

1 Bereziki laneko pentsio sistemen jarduera eta ikuskapenari buruzko ekainaren 3ko EE 2003/41 Zuzentaraua.

alderdi eta ezaugarri finantzario nagusiei buruzko publizitatea
eman ahalko du.alderdi eta ezaugarri finantzario nagusiei
buruzko publizitatea eman ahalko du.

2. Kaudimen finantzarioa.
8. artikulua hornidura teknikoen kalkuluari, edo entitateak bere
bazkide eta onuradunekiko dauzkan betebeharrei buruzkoa da.
Kalkuluak urterokoa izan behar du eta arrazoizko hipotesi aktuarial
eguneratuen eta interes-tasa teknikoaren gaineko arauen
araberakoa izan behar du.
9. artikuluak, funtsean, defizita egonez gero, behin betiko
zerbitzuetarako entitateek aurkeztu behar dituzten berroreka
planak arautzen ditu.  BGAEk epe luzerako konpromisoak dituztela
kontuan hartuz, berroreka plan horietarako erregimen malgu bat
ezarri da, eta batez ere denborari dagokionez da malgua.
10. artikuluak funts propioen gaineko xedapenak jasotzen ditu.
Behin betiko zerbitzuan, kaudimen marjinak hornidura teknikoen
%4koa izan behar du, eta horiek bazkideen alde sortutako
betebeharren balorazioa islatzen dute.

3. Ondarea: inbertsioak, aktiboen
balorazioa eta dibertsifikazioa.
Inbertsioei  buruzko arauak liberalizatu dira. Pentsioen erakundeei
buruzko Europako Zuzentarauarekin ados, kudeaketa irizpideetan
mugetan baino gehiago oinarritzeko ildotik jotzen da. Zentzu
horretan, araua “gizon zuhurra” da, garatuagoa da, eta “profesional
zuhurra” ere esaten zaio. Hortaz, ondarearen %15 Erakunde
Publikoek jaulkitako baloreetan inbertitzeko betebeharra ezabatu
da, eta ondorioz, antolatutako merkatu batean aktibo mota batean
soilik inbertitzen duten BGAEk existitu ahalko dira. Aitzitik, baina
ohiko jarduerekin bat etorriz, ondasun higiezinetan inbertitzeko
muga  %30etik %20raino murriztu da.

Oro har, kotizatu ez diren aktiboetan inbertsioak egitea onartzen
da, higiezinen kasuan izan ezik, eta muga %30ekoa da.
Beharrezkoa da gogoratzea munduan arrisku gehien beren gain
hartzen duten pentsio-funtsek ez dutela horrelako aktiboetan %20
baino gehiago inbertitzen. Kotizatu gabeko aktiboen barruan
arrisku-kapitala, egituratutako produktua, ez kotizatutako eratorriak
eta errenta finkoa eta aldakorra ditugu.
5. artikuluak alor horretako politika jasotzen duen Inbertsio
Printzipioen Deklarazio bat formalki onesteko betebeharra ezartzen
du. Deklarazio horrek inbertsioa egiteko estrategia eta inbertsioa
zein aktibotan egingo den jaso beharko du, eta koherentzia
mantendu beharko du entitatearen estrategiarekin, arriskuen
neurketarekin eta kontrolerako prozesurekin eta
errentagarritasunaren helburuarekin. Halaber, inbertsio eragiketaren
inguruko alderdi nagusiak ere jaso beharko dira. Deklarazioak 11.
artikuluko inbertsio arauetara egokitu beharko du artikulu hori
indarrean sartzen denean, 2010. urtean, alegia. Bitartean, entitateak
garatzen duen inbertsio politika islatu beharko du.
Bestalde, BGAEen kontura aktiboak kudeatzean datzan jarduerak
garatzen dituzten sozietateak osatzea baimentzen da, horiek
kapitalaren %90 daukaten neurrian. Sozietate horiek aktiboen
titular izan daitezke, baina entitatearen ondarean barneratuta egon
behar dute, eta BGAEko inbertsio eta dibertsifikazio betekizunak
bete behar dira.
12. artikuluak entitate espezializatuen kudeaketa laga eta
gordailuzaintzako entitate batekin edo bat baino gehiagorekin egin

daitekeela ezartzen du. Azkenik, depositu eta kudeaketa kontratuak
jasotzen dituen Erregistro Liburu eguneratu bat eduki beharko
da.

Baloraziorako  nazioarteko arauak aplikatzen dira. Oro har, 11.
artikulu horretan bertan, merkatuko prezioen araberako balorazioa
ezartzen da. Laneko entitateek eperako errenta finkoa kostuko
prezioan baloratu ahal izatea aurrez ikusita dago. Hori guztia,
Kontabilitateko Nazioarteko 39 Arauaren eta hori Merkataritzako
Kodearen erreformarako Estatuko Legean jaso den moduaren
arabera.
Ondorioz, banakako eta elkartutako entitateek beren ondare guztia
merkatuko prezioan baloratu behar dute.
Jardueren gaineko Europako Zuzentarauak “fair value” edo
ondarearen irudi zehatzaren irizpidea ezartzen zuen.
Ez kotizatutako baloreetan, instrumentu baliokide edo antzekoen
merkatuko interes-tasak edo arrazoizko irizpideak erabili behar
dira. Higiezinak urtero tasatu behar dira.

Inbertsioen liberalizazioa orekatzen duten dibertsifikazio  arauak.
Antolatutako merkatuetan gutxienez %70 inbertitzea ahalbidetzen
duen erkidegoko xedapena Europa mailan neurri liberalizatzaile
bat izan da benetan. Xedapen horrek ondarearen zati horren
osaketa erabakiko dutenak entitateak izango direla ezartzen du.
Ondorioz, gutxienez, ondarearen %70 inbertitu daiteke errenta
aldakorrean, eta hori legeria askoren arabera (nagusiki Europako
erdialdekoak) ezin zen egin. Nolanahi ere, errenta aldakorrean
egiten den inbertsioa %70era mugatu daiteke, hala ere, Dekretuak
ez du inolako mugarik jartzen zentzu horretan.
Dekretuan dibertsifikazioaren printzipio orokorra ezartzen da.
Gainera, muga kuantitatibo batzuk jasotzen dira. Zuzentarau
horretatik bertatik %5/%10eko muga jasotzen da enpresa,
enpresetatik eratorritakoetako eta enpresa multzoetako inbertsio
kotizatuentzako. Ehunekoak %2/%4ra murrizten dira kotizatu
gabeko aktiboen kasuan.
Muga hori, dagoeneko klasikoa dena, enpresei buruzkoa dela
ulertzen da, eta ondorioz, muga horretatik kanpo geratzen dira
zor publikoan egiten diren inbertsioak.

Sustatzailean ez kotizatutako inbertsioei dagokienez, beste muga
bat ezartzen da, eta inbertsioak sistemako aktiboaren %2ra
mugatzen dira. Hemen ELGEren gomendioa jarraitzen da2. Haren
arabera, sustatzailean inbertsioak debekatu edo mugatzea
funtsezkoa da. Horrez gain, xehetasunekin eman beharko da
inbertsio horien berri kudeaketa txostenean eta beren egokitasuna
justifikatu beharko da. Bestalde, arrisku-kapitaleko sozietateetan
inbertitu daiteke, baina ezin da tituluen %20 baino gehiago
kontrolatu.
Sustatzaileko inbertsioen gaineko muga hori erraz uler daiteke
sistemaren kudeaketan garrantzitsua denean. Langileek
sustatzailean (Enron, aireko lineak, etab.) egindako inbertsioa
kontzentratzea esperientzia negatiboa izan da, eta ondorioz,
komeni da alor horretan zuhur jokatzea. Bestalde, enpresen
kapitalari dagokionez, parte-hartze eta finantzaketa instrumentu
ugari daude gaur egun eta bai sektore pribatuak, bai publikoak
sustatzen ditu.
Higiezin edo finantzaketa inbertsio funts batean aktiboen %20
baino gehiago ere ezin da inbertitu indize bat errepikatu nahi ez
baldin bada.
Beste atal batean aipatzen den arren, kontuan hartu behar da
inbertsio, balorazio eta dibertsifikazio arloetako xedapenak 2010.
urteko urtarrilaren 1etik aurrera aplikatuko direla.

4. Administrazioko gastuak eta komisioak.
Gastuei buruzko aurreko arautegiak urteko ekarpenen gaineko
mugak ezartzen zituen eta banaketa sistemek edo estaldura
kapitalek berezko duten arautegia zen. Pentsio sistemak
kapitalizatzeko betebeharra 1985etik dago indarrean eta kostu
iturriak bazkide kopurua eta kudeatutako ondarea diren neurrian,
eredu hau zaharkituta geratzea eragin du. Horregatik, ondarea,
eta kasuan kasu, errendimenduak hartzen dira muga ezartzeko
irizpide orokor gisa. Muga ondarearen %2an edo %1ean ezartzen
da eta errendimenduak kontuan hartzen direnean %10ean ezartzen
da.

Pentsioak kudeatzen ez dituzten BGAEentzako kuota eta derramen
gaineko muga mantentzen duen erregimen desberdina ezarri da.
Mugen ondorioetarako, inbertitzen den arrisku-kapitala eta inbertsio
funtsen komisioak eta gastuak pilatuko dira. Azken finean, kontua
elkarren segidako komisioak eta mugek gastu “osoen” gainean
eragina izatea ekiditea da.

Ez dira baloreak erosi eta saltzean dauden bitartekarien gastuak
barne hartzen, baina, bazkideak eskatuz gero, gastu horien berri
eman beharko da, baita zorroaren errotazio ratioaren berri ere (4.
artikulua). Zentzu horretan, azterlan ugariren arabera, inbertsio
politika oso berezien kasuan izan ezik, posible da urteko %25eko
errotazioa daukan kudeaketa aktibo eraginkorra izatea3.

Bitartekaritza gastuez gain, errotazioak salerosketako “spread"
edo eskaria eta eskaintzaren arteko diferentzialaren ondoriozko
kostuak dakartza, eta horiek komisioak baino altuagoak izan
daitezke.

Argi dago kudeaketa “pasiboko” sistemek edo indize bat
errepikatzen dutenek zorroaren errotazio nulua edo marjinala
daukatela.

Eskubideen mobilizazioa.
5. Azken Xedapenak, oro har, aurreikuspen sistema guztietan
mobilizazioa baimendu eta arautu behar dela ezartzen du.
Eskubidea erabiltzeko 10 urteko antzinatasun izatearen gaineko
betekizuna ezabatu da eta ez da gasturik egongo.

Lan sistemen gaineko eskubideen mobilizazioa modu berezian
arautzen da. Kasu honetan, entitateko estatutuek eskubideak
onartu edo finkatu behar ditu, lan-harremana deuseztatu egin
behar da eta estatutuetan bi urteko gehienezko epea ezarri daiteke
mobilizaziorako eskubidea erabiltzeko. Helburu den entitateari
dagokionez, beste lan sistema bati dagokionez, edo bestela,
jatorrizko sistemako kobratzeko moduari buruzko ezaugarri eta
baldintzak betetze dituen beste edozein sistemari dagokionez,
lehentasunez egin behar da (hortaz, helburu den sistemak
erreskatea ez onartzea eta biziarteko errenta gisa kobratzea
eskatzeko exijitu daiteke).

Elkartutako sistemek honako bi aukera hauen artean hautatu
dezakete: banakakoa edo lanekoa.
Etendako bazkideen eskubideek “bidezko tratamendua” jaso
behar dute, inbertsioen gutxieneko errendimenduarekin. Zentzu
horretan, Dekretuak eztabaidapean dagoen erkidegoko terminologia
hartzen du, baina aplikazioak, errendimenduaren gutxieneko gisa,
balore handia ematen dio. Nolanahi ere, behin betiko ekarpenen
gehiengozko sistemetan ohikoa zen jada.

Kontzeptuen azalpena eta esparruaren garapena.
Dekretuak ordenamendu juridikora erabili ohi diren kontzeptuak
sartzen ditu. Zehazki:

- 1. artikuluak banakako sistemak, lan sistemak eta sistema
elkartuak daudela onartzen du.

- Onuradunen definizioa mugatzen da, eta bazkide arrunten
(aktiboak, pasiboak edo etenda daudenak) kausadunak
direla interpretatzen da.

- Azken Xedapenetatik Lehenengoan, zerbitzuak eta arriskuak
zer diren eguneratzen da.

- Laugarren Azken Xedapenak mobilizazio eskubidea lan
sistemetan finkatutako eskubide guztietara hedatzen du,
ez soilik langilearen ekarpenarekin sortzen direnetara. Aldaketa
horrek behin betiko ekarpen sistemen logikaren berri ematen
du.

Beste alderdi kualitatibo batzuk: prestakuntza, barneko
kontrola.
Atal honen barruan garrantzitsuak dira, alde batetik, gobernu
organoko kideen eta zuzendarien prestakuntza eta trebakuntzaren
inguruko alderdiak, eta bestetik, barneko kontrolak.
Kualifikazio hori lortzeko modua titulazioa, eskarmentua edo
prestakuntzaren bitartez gauzatzen da. Exijentzia hori estatukoa
baino malguagoa da, izan ere, hark trebakuntza espezifikoa ez
du prestakuntzarako bide gisa onartzen, eta ondorioz, ordezkaritza
soziala errazten du, eskarmentu gehien duten Europako sistemen
ildotik.
Bestalde, Gobernuak trebakuntza hori dohainik lortu ahal izateko
bideak eskainiko ditu.
Nolanahi ere, atal hori sakonago aztertuko da atal honetan garatuko
den Agindua azaltzen denean.
Barneko kontrolei dagokienez, Dekretuko 7. artikuluan eta 5.
artikuluko laugarren atalean aipatzen dira. Zentzu horretako
enfasiak, Zuzentarauan oinarrituta egoteaz gain, zentzu handia
dauka inbertsioak liberalizatzen direla kontutan hartuz eta baita
“gizon zuhurraren" printzipioarekin bat etorriz ere.

Aplikazioa eta indarrean sartzea.
Xedapen Iragankor Bakarrak zenbait alderdi garrantzitsu jasotzen
ditu. Honako hauek, bestak beste:

- Inbertsio, dibertsifikazio eta balorazioen gaineko arauen
aplikazioa 2010eko urtarrilaren 1ean sartuko da indarrean.

- Prestakuntzaren gaineko betekizunak, egungo bazkideei
dagokienez, bi urteko epean bete beharko dira. Exijitzen
den eskarmentua hiru urtekoa denez, beren lanetan urtebete
daramaten bazkideek denboraren igarotzeagatik soilik beteko
dute betekizun hori. Nolanahi ere, Dekretua argitaratu eta
bi urte igaro baino lehen, ez da inolaz ere betekizun horiek
betetzea exijituko. Hortik aurrera, kide berriek urtebeteko
epean kualifikatu beharko dute.

- Gobernua eta BGAEen Federazioaren artean ezarritako
irizpide baten arabera, mobilizazioei eta administrazioko
gastuei buruzko arauak, banakako entitateei buruzkoak,
2008ko urtarrilaren 1etik aurrera aplikatuko direla erabaki
da. Epe hori mobilizazioa bazkide lotura apurtzeko
baldintzaren menpe jartzen ez duten entitate bazkideei ere
aplika dakieke.

Azken finean, Dekretu horrek entitateen funtzionamenduan arau
jakin batzuk ezartzen ditu, baina bazkidearen eskubideak,
errentagarritasuna eta bermeak hobetzeko helburuarekin. Emaitza
uste ona eta gardentasuna irabaziko dituela da, eta horrek, epe
luzera, sektorea eta bere bazkideak hobetuko ditu.

3 "The price of retail investing in the UK" Occasional Paper nº6.FSA. February 2000.

ELGEko ekonomistei galdetu:
Pentsioen erronka – erretiroaren finantzaketa

artikulu

Aldizka ELGEko adituek galdera eta erantzunetarako bilera bat
egin ohi dute internet bidez. Bilera horietan edonork parte har
dezake. Urte honetako apirilean, bilera pentsioak eta horien
finantzaketari buruzkoa izan zen, eta ELGEk gai horren inguruan
jarduera zabala gauzatzen du.

Artikulu honetan, modu librean laburbiltzen dira bileran
eztabaidatutako gaiak, eta interesgarrienak izan daitezkeen
alderdiak nabarmentzen dira. Nolanahi ere, erakunde horretako
pentsioen gaiko taldearen iritziak islatzen ditu.

Britainia Handian ezarriko den kontu pertsonalen sistema
nazionala. Pentsioen krisiari heltzeko biderik onena al da?
Pentsio publikoek behera egiten duten neurrian, gobernu anitz
banaka aurreztea sustatzen ari dira. Bestalde, langileen artean,
derrigorrezkotasun elementurik ezarri gabe, sistema osagarrietara
atxikitzeko maila %50etik gora igotzea zaila dela erakutsi da.
Kontu pertsonalen sistema nazionala atxikipen maila hori
areagotzeko bide berritzaile bat da (sistema horrek lan sistema
berdina edo sistema berria baino hobea den sistemarik ez daukaten
langile guztien gainean izango du eragina). Derrigorrezkoak diren
beste sistema batzuetan ez bezala, Britainia Handiko sistema
“atxikipen automatikoan” oinarritzen da (pertsonak sistematikoki
sartzen dira sistemara eta epe bat ematen zaie sistematik
ateratzeko). Interesgarria izango da sistema hori orokortuko ote
den ikustea.
Edonola ere, kontuan izan behar da sistema horrek soldatapeko
langileetara soilik barne hartzen dituela eta kanpoan uzten dituela
bai autonomoak, baita ezkutuko ekonomia ere.

“Ekarpen definitu nozionaleko" sistemak. Zein herrialdek
erabiltzen dituzte? eta, zein da ELGEr en iritzia?
Italia, Letonia, Polonia eta Suediak sistema hori hartu dute.
Kontu nozionalak pentsio publiko mota bat dira, bertan, zerbitzuak
soldaten araberakoak dira. Ekarpenak kontu nozionalari esleitzen
zaizkio. Kontua nozionala da dirua ez delako bertan sartzen
(ordainketa bidean dauden zerbitzuak ordaintzeko erabiltzen da).
Urtero interes nozional bat esleitzen da, normalean, aldagai
makroekonomikoren baten arabera, adibidez, hazkuntza-tasa edo
soldaten batez besteko hazkuntza. Erretiroa hartzen denean,
saldoa pentsio bilakatzen da bizitza itxaropena kontuan hartzen
duen kalkulu aktuarial baten bitartez.
Kontu nozionalek kontuan hartu behar diren ezaugarri batzuk
dauzkate. Hasteko, pentsioa laneko bizitza osoko soldaten
araberakoa da eta ez da azken epe labur baten araberakoa soilik.
Bigarrenik, pentsioa erretiroa hartzen den uneko adinaren
araberakoa da, hortaz, erretiroa lehenago hartzen dutenek pentsio
txikiagoa jasoko dute, eta geroago hartzen dutenentzako, aldiz,
pentsioa handiagoa izango da.  Hirugarrenik, pentsioaren kalkulua
bizitza itxaropenaren arabera egiten da, eta horrela, bizitza
itxaropena luzeagoa denean, pentsioak gutxitu egiten dira, edo
bestela, jendeak urte gehiago egin behar du lan pentsio bera
lortzeko.
Nolanahi ere, kontu nozionalak ez dira helburu horiek lortzen
dituzten bakarrak. Beste pentsio sistema batzuk ere diseinatu
daitezke helburu horiek lortzeko. Beraz, adibidez, Finlandia,
Alemania eta Portugal bezalako lurralde batzuek pentsioa eta

bizitza itxaropenaren artean loturak ezarri dituzte.

Zein da pentsio sistemarik onena daukan herrialdea?
Galdera horri erantzutea zaila da. Ez da herrialde guztietarako
balio duen eredu bakarra existitzen, baina sistema ugaritan “praktika
onak” egiten dira. Pentsio sistemak pixkanaka garatu dira eta
herrialde bakoitzeko ekonomia, balore sozialak eta arau kulturalen
eragina jasoz garatu dira.
Sistema hobeto baloratzeko erabiltzen den irizpidearen araberakoa
da ere. Irizpidea soldataren gaineko pentsioaren ehunekoa baldin
bada, onenak Grezia eta Luxenburgo izango lirateke. Aitzitik,
iraunkortasun finantzarioari dagokionez, oso puntuazio txikia
izango lukete. Irizpidea pobreak babestea baldin bada, Irlanda,
Zeelanda Berria eta Britainia Handiko pentsio lineal unibertsalak
izango lirateke onenak. Beste irizpide bat pentsioen iturrien
aniztasuna izan daiteke. Kasu horretan, Suedia izango litzateke
onena mota orotako bost pentsiorekin. Dena da herrialde
desberdinen helburu eta eskarmentuen araberakoa.

Pertsonek err etir orako aurr eztu behar dela eta aurr ezteko
modurik egokiena zein den ulertzen al dute?
Inkesten arabera, nazioarte mailan, etengabe erakutsi dute
orokorrean finantza arloko trebakuntza maila baxu kezkagarri bat
dagoela, eta zehazki, erretiroa hartzeko unerako aurreztu beharra
eta horren garrantzia ulertzeari dagokionez. Adibidez, Estatu
Batuetan, hamar langiletik lauk ez dute erretirorako dirurik aurrezten.
Japonian, %71k poltsa eta errenta finkoko inbertsioen gaineko
ezagutzarik ez daukala adierazten du. Kanadan, elkarrizketatutako
pertsonek adierazi dutenaren arabera, erretirorako inbertsio egokiak
aukeratzeak dentistara joateak baino estres gehiago eragiten die.
Emaitzak baloratzea zaila den arren, prestakuntza programak
garrantzitsuak izan daitezke pentsioen inguruko aldaketa eta
aurrezteko beharra hobeto ulertzeko. Alemania, Estatu Batuak
eta Txilen adibide positiboak daude. Gobernuak erretirora
bideratutako trebakuntza finantzarioak daukan garrantziaz
konturatzen ari dira. Britainia Handia, Australia, Zeelanda Berria
eta Holandan, besteak beste, “kanpaina nazionalak” egin dira.

Zuzeneko zergetatik zeharkako zergetara aldatzeko joera
ez al da pentsioek zerga gehiago or daintzeko ezkutuko
bide bat?
Egia da, aldaketa hori herrialde askotan gertatzen ari da. Aldaketak
azalpen ugari ditu. Eraginkortasuna, besteak beste: kontsumoan
zergak ordainarazteak lana eta kapitalaren gainean zamak ezartzeko
beharra murrizten du.
Aldaketa horren eraginak konplexuak dira eta garrantzitsua da
bizitzaren zikloaren ikuspuntutik begiratzea. Hortaz, kontsumoaren
gainean zamak ezartzeak pentsioen gaineko zamak gehitzea
eragiten du, pertsona horiek gutxiago ordainduko zuten lanean
zeudenean.
Bestalde, herrialde askotan, pentsioetarako tratamendu fiskal
bereziak daude, baina zaila da antzeko soldata daukan langile
batek baino gutxiago ordaintzea justifikatzea. Kontuan hartzekoa
da ere zergen progresibotasunak pentsiodunei mesede egiten
diela.
Kasu askotan, etorkizuneko jubilatuen pentsioetan egin diren
murrizketak garrantzitsuak izan dira. Erreformarik handienak izan

dituzten ELGEko 16 herrialdeetan, lan munduan orain sartu den
pertsona batek espero dezakeen pentsioa, erreformarik egon izan
ez balitz jasoko lukeena baino %25 txikiagoa da. Horrek aldaketa
fiskalek jubilatuen gainean daukaten eragina murrizten du.

ELGEko herrialde batzuek err etir oa hartzeko adina igo dute.
Adibide positiborik al dago langileei urte gehiago lan egiteko
animatzeko?
Erretiroa hartzeko adina igotzea oso positiboa izango litzateke
erronka demokratikoari dagokionean, halere, adinak behera egin
du bizitza itxaropenak gora egin duen arren. Adinaren igoerak
eragin bikoitza dauka; alde batetik, gastuak murrizten ditu, eta
bestetik, diru-sarrerak igotzen ditu.
ELGEren analisiek herrialde ugarik erretiro aurreratua sustatzen
jarraitzen dutela erakusten dute. Hortaz, esate baterako,
murrizketarik gabe edo murrizketa gutxirekin erretiroa lehenago
hartzea ahalbidetzen da, dauzkaten baliabideetan oinarritutako
pentsioek diru-sarrera gutxiko pertsonak ahal bezain laster erretiroa
hartzeko animatzen ditu edo ez da kotizazio gehigarria saritzen.
ELGEren ikuspuntua erretiro aurreratua hartzeko pizgarriak ezabatu
behar direla da, baita denbora luzeagoan lan egitera behartzea
ere. Bistakoa da pizgarri horiek herritarrek gai honen inguruan
hartzen dituzten erabakien gainean eragina daukatela. Erretiroa
hartzeko pizgarriak hobetzeko duela gutxi egin diren erreformek
Finlandia, Frantzia, Zeelanda Berria, Erresuma Batua eta Estatu
Batuetan, besteak beste, zaharrenen lan-tasen gainean eragin
argia izan dute.

Europan, arautegia eta kontabilitatear en ondorioz, ger o eta
gehiago izan dira estrategia kontserbador eagoetara jo
behar izan duten pentsio funtsak. Hori pentsiodunar en
aldeko emaitzarik onenak lortzea zailtzen ari al da?
“Ekaitz perfektuak” mendearen hasieran errenta aldakorrean
beherakadak eragin zituen, baita igoerak ere interes-tasen
murrizketaren ondoriozko hornikuntzetan. Defizit horiek (kasu
askotan mantendu dira) gobernuek kontabilitateko eta
kapitalizazioko arau zorrotzagoak ezartzea eragin zuten, baita
defizitak enpresen balantzeetara eranstea ere.  Aldaketa horiek
pentsio funtsen gainean eragina izan dute, poltsako inbertsioak
murriztu dituzte eta epe luzerako bonuen eskaerak gora egin du,
inflazioarekin lotuta.
Pentsio funtsek beren arriskuak kudeatu eta errendimenduak ahal
bezain handiak izatea eragitearen arteko ordeka ahula erdietsi
behar dute. Arautegiaren betekizun berriek arriskuak murriztera
bideratutako joera handiagoa daukate, baina pentsio funtsen
erantzuna, aktiboa eta pasiboaren arteko fluxuak adosteaz gain,
beren zorroak dibertsifikazioa, inbertsio absolutuak (tradiziozko
merkatuetara lotuta ez daudenak) eta alternatiben bitartez
kudeatzeko moduak aztertzea izan da. Arautegian eta kudeaketan
egon diren aldaketa horiek etorkizunean zerbitzu eta segurtasun
gehiago eskaintzea espero da.

Gober nuek heriotza-tasar ekin lotutako bonuak jaulkitzeko
aukerarik al dago? Nola murrizten dute pentsio sistemen
arriskua? Nazioarteko aseguru-etxe batek egin ahalko luke?
(Oharra: bonu horiek ordainketak bizitzaren benetako luzeraren
bilakaeraren arabera igo edo murrizten dituzte).
Gobernuek bizitzaren luzera edo hilkortasunarekin lotutako bonuen
merkatuaren alde egin eta bultzatu lezakete, baita bizitzaren
luzeraren indize bat sortuz ere. Zoritxarrez, gobernuek pentsio
sistema publikoen bitartez, arrisku hori jasaten dute. Horregatik,
bonu horiek nekez jaulkiko dira. Hala eta guztiz ere, bizitzaren
luzeraren indize bat sustatu lezakete. Jaulkipenen alorrean, BNP
Paribasek saiakera bat egin zuen baina ez zen eskaera nahikoa

lortu (besteak beste, 25 urterako mugaren eta arautegiko beste
kontu batzuen ondorioz).
Bizitza itxaropenak gora egiteak pentsio baten kostua %2,4
igoarazi dezake, elkarrizketako adibidean. Eragina ez da puztu
behar. Beraz, interes-tasen murrizketa baten eragina askoz
handiagoa da. Kontutan hartzekoa da ere, bizitza luzatzearen
eragina gazteei dagokienez askoz handiagoa dela.

ELGEk sektor e publikoko pentsio planei buruzko txosten
bat argitaratu zuen. Txostenar en arabera, plan horien kostua,
batez beste, BPGr en %2 da. Zein da finantzetako
informazioak plan horien inguruan betetzen duen papera?
Sistema horien egungo kostuak kalkulatzen al dira?
ELGEko herrialde gehienek sistema desberdinak dauzkate langile
publikoentzako. Erdialdeko eta Europako ekialdeko antzinako
herrialde sozialistetan soilik dago pentsio sistema bakarra. Pentsio
sistemek sektore publikoan suposatzen duten gastuak pentsioetan
egiten den gastu osoaren laurden bat hartzen du, batez beste.
Herrialde gehienek pentsioak sektore publikoaren barruan sartzen
dituzte, gastuen aurreikuspenetan. Egungo baloreen erabilera ez
dago oso hedatuta. Normalean, aurrekontuaren kargura banaketa
sistemaren bitartez finantzatzen dira.

Pentsio publikoek behera egiten duten neurrian, pertsonek
beren aldetik gehiago aurr eztu behar dute. Higiezinetan,
produktu finantzarioetan edo laguntza fiskalak jasotzen
dituzten err etir orako pr oduktuetan inbertitu dezakete. Zein
da aukera horien inguruan daukaten iritzia?
Herrialde gehienetako errealitateak langileek erretirorako behar
finantzarioak ia beti gutxiesten dituztela erakusten dute eta askok
uste dutena baino luzeago bizitzen dira. Bizitza osorako errentekin
ez dago arazorik bizi den bitartean pentsioa falta bada, baina
beste aukera batzuetan, arazoak sortzen dira. Horregatik, gobernu
askok errepikatzen dute laguntza fiskalak jasotzen dituzten
aurrezkien zati bat, gutxienez, bizitza osorako errenta gisa
ordainduak izatea.
Hori guztia sistema publikoaren araberakoa da. Pentsio publikoak
altu samarrak baldin badira, baliteke bizitza osorako errenta
gehiago egotea beharrezkoa ez izatea. Kasu horretan, jendeak
beharbada nahiago izango du soberan daukaten diru aurreztua
bidaiatzeko, bigarren etxebizitza bat erosteko edo beste gauza
batzuetarako erabiltzea. Baina pentsio bakarra eta oso oinarrizkoa
soilik eskaintzen duten herrialdeetan, erregulatzaileek ziurrenik
pentsiodunek diru guztia gastatu eta diru-laguntza sozialetara
jotzeko arriskua murriztu nahi izango dute.
Azkenik, aukeren hautaketa norbere kontua da eta adinaren
araberakoa da ere.

Ekarpen definituen kasuan, nola bateratu daiteke pertsona
nagusien egonkortasuna egonkortasun finantzarioar ekin
(ekarpenar ena)?
Prestazio definituko kostuen igoerak sistema ugari ekarpen
definituko sistema bilakatzera behartu ditu. Haatik, sistema horiek
arrisku guztiak (finantzakoak eta bizitzaren luzerakoak) pertsonei
transferitzen dizkiete plan horiek pentsio egonkor bat eskaini
dezaketen ala ez jakin gabe.
Nolanahi ere, EDko sistemek ez dute derrigorrez arriskudunak
izan behar eta arrisku finantzarioak eta bizitzaren luzerakoak
kudeatuak izan daitezke. Zehazki, pilaketa fasean inbertsioaren
profila aldatzen doazen bizitza zikloko sistemak proposatzen dira.
Kobratzeko fasean, bizitza osorako errentak proposatzen dira.
Horretarako, beharrezkoa da arauketa esparrua, informazioa eta
prestakuntza finantzario egokia izatea arriskuak hobeto kudeatzeko.
Eskaeraren ikuspuntutik, gobernuek bizitza osorako errentak

trebakuntza finantzarioa hobetuz eta ondorioz, bizitza osorako
produktu horien abantailak areagotuz sustatu litzakete.

Arriskuak partekatuz ere egonkortasun gehiago lor daiteke. Zentzu
horretan, sistema “hibridoak” existitzen dira, bermeren bat
partekatzen dute eta arriskuak banatzen dituzte (sustatzaileak
errentagarritasunen bat bermatzen du). Holandan “ED plan
kolektibo” batzuetan arrisku finantzarioa partekatzen da.

Ondorengo web orrialde hauetan bileraren eduki osoa ikus daiteke:

Ingelesez
http://www.oecd.org/document/0/0,3343,en_2649_37411_38
324736_1_1_1_37411,00.html

Frantsesez
http://www.oecd.org/document/10/0,3343,en_2649_37411_3
8330890_1_1_1_37411,00.html

Ohiko galderak

Atal honetan Sailari planteatu zaizkion gaurkotasunezko gaiak
jasotzen dira. Galderak Gizarte Aurreikuspenaren Euskal
Behatokiaren web orrialdean dagoen “Iradokizunak” postontziaren
bitartez planteatu daitezke. http://www.euskadi.net/pentsio-
behatokia. Telefonoz ere Justizia, Lan eta Gizarte Segurantza
Saileko 945 01 93 48 zenbakira deituz egin daitezke. Sailak
planteatu diren gairik interesgarrienak eta/edo gizarte
aurreikuspenaren sektoreko kolektiboentzako garrantzitsuak
direnak argitaratuko ditu atal honetan.

Noiz sartuko da indarr ean 10 urte itxar on behar izan gabe
BGAE artean eskubideak mobilizatzeko aukera?
Banakako eta elkartutako aurreikuspen sistemetarako,
Administrazioak eta BGAEen Federazioak irizpide adostu bat
ezarri dute eta irizpide horren arabera mobilizazio horiek 2008ko
urtarrilaren 1etik aurrera gauzatu ahal izango dira. Egun horretatik
aurrera mobilizazio horien ondorioz ez dira komisioak kobratuko.
Erreskateak 10 urte igarotzeko baldintzaren menpe egoten jarraitzen
du.
Lan sistemei dagokienez, mobilizazioa gauzatu ahal izateko,
beharrezkoa da lan harremana bukatzea, horrez gain, eskubide
guztien mobilizazioa egin beharko da eta beste enplegu-plan
batera, edo bestela, jatorrizkoaren prestazioen kobrantza baldintzak
betetzen dituen banakako plan batera mobilizatu beharko da.
Horregatik, entitatearen estatutuak egokitu arte itxaron beharko
da. Egokitzapen hori 2008ko ekainaren 16a baino lehen gauzatu
behar da.

PFEZ berria dela eta, BGAEetara egiten dir en ekarpenen
zerga err egimena aldatu egin al da?
Euskadin, oro har, zerga erregimena ia EZ da aldatu, estatu mailan,
aldiz, aldatu egin da. Euskadin 8.000 euroko muga bikoitza
mantendu da. Bazkideen adinari dagokionez, 52 urte baino gehiago
dauzkaten bazkideek adin horretatik gora daukaten urte bakoitzeko,
muga 1.250 euro gehiagotan igotzea ere mantentzen da, eta
gehienez 24.250 eurora iristen da 65 urtetik gora dauzkatenentzako.
Ezkonlagunaren aldeko ekarpenetan hobekuntzak egin dira soilik
eta lan sistemak ezartzeko pizgarri bereziak ezartzen dira PFEZren
kuotako eta Sozietateen gaineko Zergaren aldi baterako kenketaren
bitartez, halere, azken hori Gipuzkoan oraindik ez dago indarrean.
Estatuan, hori guztia aldatu egin da, muga txikiagoa eta bakarra
ezarri da eta laneko errentarekin edo jarduera ekonomikoekin
lotutako mugak jarri dira ehunekotan, baina muga horiek hemen
ez dira existitzen.
Nolanahi ere, zergaren egitura aldatu denez, zergaren zerga-
oinarriaren ekarpenak murrizteko, laneko edo jarduera ekonomikoko
errendimenduak eduki behar dira, izan ere, ezinezkoa da
aurrezkiaren zerga-oinarriaren murrizketa egitea.
Estatuan mantendu ez den beste alderdi garrantzitsu bat kapital
formako prestazioen zerga-ordainketaren ingurukoa da, han zerga-
oinarrian sartzen baitira horien zenbatekoaren %100ean.


